
Al torne MAMAN!
Dai 12 di Zenar, la seconde stagjon dal program par fruts dal dut in
lenghe furlane coprodot de ARLeF e di Telefriuli

Dopo il sucés de prime stagjon, di vinars ai 12 di Zenar al torne Maman! il program
televisif dut par furlan dedicat ai fruts di tré a sis agns. Risultat di une coproduzion
de ARLeF - Agjenzie Regjonal pe Lenghe Furlane e di TELEFRIULI, par mie¢ di
divertiment, narazion e zi0c Maman! al met in contat, in maniere spontanie, i fruts cul
plurilinguisim e cui vantags cognitifs comprovats che a derivin dal (s di plui lenghis za de
etat plui tenare.

Condutoris e coautoris de gnove stagjon televisive a son Daria Miani, mestre, grande
apassionade di marilenghe e muse cognossude ai pigui telespetatérs di Maman!, e la
atore Chiara Donada. Insiemi a intratignaran i fruts cun zdcs, curiositats e contis une vore
bielis che a vignaran compagnadis des cjangons origjinals scritis di Daria Miani e
musicadis di Flaviano Miani. Tra lis novitats di cheste stagjon e je ancje la presince di Siér
Timp, interpretat dal atér Manuel Buttus, persona¢ stravagant che al puartara sorpresis in
ogni pontade. Lis aventuris di Tui e Tuie, doi tuiuts afetubs ma un péc pastrocjons, a
animaran invezit il spazi dai cartons animats. Cheste dai tuiuts e je une serie di grant
sucés — lade in onde in Australie e in Gnove Zelande su Disney Channel — che e je stade
dopleade di pueste par furlan. La regjie de trasmission e je stade dade, ancje chest an, a
Luca Fornasiero cul coordenament gjeneral di Vittorio Vella.

Maman! al lara in onde fin al més di Jugn dal 2018, ducj i vinars aes 17.45 cun
replichis il miercus e la domenie. Ducj i fruts a son invidats a deventa protagoniscj de
trasmission inviant ae direzion email maman@tvstar.com o al numar 333 7202814 un
video (regjistrat tignint il celulér in orizontal) cuntun messag, une cjangon, une filastrocje o
une barzelete par furlan, che al vignara mandéat in onde dilunc de programazion.

Udin, ai 4 di Zenéar dal 2018

